
ᐊᕐᕌᒍᑕᒫᑦ ᐅᓂᒃᑳᖏᑦ ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑕ: 2015 - 16 

 

ᑭᒡᒐᑐᖅᑐᒋᑦ ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᖁᕕᐊᓱᑉᐳᖓ ᑐᓂᓯᔪᓐᓇᕋᒪ ᐊᕐᕌᒍᑕᒫᑦ ᐅᓂᒃᑳᖏᓐᓂᑦ 
ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐊᒻᒪᓗ ᑕᒻᒪᖅᓯᒪᔪᕐᓂᐊᖅᑕᐅᓯᒪᔪᑦ ᑮᓇᐅᔭᑦ ᐅᓂᒃᑳᖏᑦ ᑲᑎᒪᔨᑉ 
ᐊᐅᓚᓂᖏᓐᓄᑦ ᑮᓇᐅᔭᓕᕆᓐᓇᑉ ᐊᕐᕌᒍᖓᓄᑦ, ᐃᓱᓕᓚᐅᖅᓯᒪᓪᓗᓂ ᒫᑦᓯ 31, 2016.  

ᑖᓐᓇ ᐅᓂᒃᑳᖅ ᑐᓂᔭᐅᓯᒪᕗᖅ ᒪᓕᑦᑐᒍ ᐃᓚᖓ 9(1) ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᖅ.  

ᐱᓇᓱᐊᒐᖏᑕ ᐅᓂᒃᑳᖏᑦ: 

ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐱᓇᓱᐊᒐᖏᑦ ᐊᕙᑎᖃᖅᑎᑦᑎᓇᓱᐊᖅᑐᑦ ᑐᑭᒧᐊᖅᑎᑦᑎᓂᖏᑎᒍᑦ 
ᐊᒻᒪᓗ ᐊᐅᓚᑦᑎᓲᑦ ᐱᖁᔭᖅᑎᒍᑦ ᑲᒪᒋᔭᐅᑦᑎᐊᑐᒃᑯᓪᓗ ᐃᒥᐊᓗᖃᖅᑎᑦᑎᓗᑎᑦ ᓄᓇᕗᒻᒥ. 

 

ᐱᓕᕆᐊᖏᑦ ᓴᙱᓂᖏᓪᓗ ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑕ  

1. ᑕᒪᐃᓐᓂ ᑲᑎᒪᔨᐅᔪᑦ ᐃᓱᒪᓕᐅᕆᐊᖃᓲᑦ ᐊᒻᒪᓗ ᑲᑐᔾᔨᖃᑎᒌᑉ ᐱᓕᕆᐊᒃᓴᖏᑦ ᑲᒪᒋᔭᐅᓗᑎᑦ ᒪᓕᑦᑐᒋᑦ ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ ᐱᖁᔭᖅ ᐊᒻᒪᓗ ᐊᑐᐊᒐᕋᓛᖏᑦ, ᐊᓯᖏᓪᓗ ᑐᕌᖓᔪᑦ ᐱᖁᔭᑦ, ᐊᒻᒪᓗ ᑲᑎᒪᔨᐅᔪᑉ ᐊᑐᐊᒐᖏᑦ 
ᒪᓕᑦᑕᐅᓲᖑᓪᓗᑎᑦ. 

2. ᒥᓂᔅᑕᐅᔪᖅ ᐱᔪᓐᓇᐅᑎᓕᒃ ᐋᖅᑮᓗᑎᑦ ᑐᑭᒧᐊᕈᑎᓂᑦ ᐊᔾᔨᖃᕐᓗᒋᑦ ᐱᖁᔭᕐᒥᒃ, ᐊᒻᒪᓗ  

ᑲᑎᒪᔨᐅᔪᑦ ᐱᓕᕆᐊᖃᕆᐊᖃᓲᑦ ᒪᓕᓪᓗᒋᑦ ᑕᒪᒃᑯᓂᐊ ᐊᑐᐊᒐᐅᔪᑦ ᑐᑭᒧᐊᕈᑏᑦ. 

3. ᑲᑎᒪᔨᐅᔪᑦ ᐊᐅᓚᑦᑎᓂᐊᖅᑐᑦ:  

   a. ᓚᐃᓴᓐᓯᖃᖅᑐᑦ ᖃᓄᐃᓕᐅᕈᑎᒥᓂᑦ;  

   b. ᐊᐅᓚᑦᑎᔨᖏᑦ ᓱᓇᒃᑯᑖᖏᓪᓗ ᓚᐃᓴᓐᓯᖃᖅᑐᑦ ᐃᒡᓗᖁᑎᖏᑦ;  

   c. ᖃᓄᐃᑦᑑᓂᖏᑦ ᐃᒥᐊᓗᒃ ᓂᐅᕕᐊᒃᓴᖃᕐᕕᐅᔪᑉ ᐅᕝᕙᓘᓐᓃᑦ ᐃᒥᕐᕕᐅᔪᑉ ᓚᐃᓴᓐᓯᖃᖅᑐᒥᒃ ᐃᒡᓗᒥ.  

4. ᑲᑎᒪᔨᐅᔪᑦ ᐃᒪᐃᒍᓐᓇᖅᑐᑦ:  

   a. ᑐᓂᓯᓗᑎᑦ, ᓄᑖᕈᕆᐊᖅᑎᑦᑎᓗᑎᑦ ᐊᐅᓪᓛᖅᑎᑦᑎᓗᑎᓪᓗ ᓚᐃᓴᓐᓯᓂᑦ;  

   b. ᑲᑎᒪᔾᔪᑎᖃᓚᐅᖅᑎᓪᓗᒋᑦ, ᖁᔭᓈᖅᓯᓗᑎᑦ, ᓄᖅᑲᖅᑎᑦᑎᓗᑎᑦ ᓚᐃᓴᓐᓯᓂᑦ;  

   c. ᑐᓴᖅᑎᑦᑎᓗᑦ ᒥᓂᔅᑕᒥᒃ ᑕᒪᐃᓐᓂ ᐱᔾᔪᑎᓂᑦ ᑐᕌᖓᔪᓂᑦᐊᑐᐊᒐᕐᓂᑦ, ᐱᖁᔭᕐᒥᒃ ᐊᒻᒪᓗ ᐊᐅᓚᑦᑎᓂᕐᒧᑦ 
ᓂᐅᕕᖅᑎᑦᑎᓂᕐᒨᖓᔪᓂᑦ, ᑐᓂᐅᖅᑲᖅᑕᐅᓂᖏᓐᓂᑦ ᐃᒥᖅᑕᐅᓂᖏᓐᓂᓪᓗ ᐃᒥᐊᓗᑉ;  

   d. ᒪᓕᒐᕋᓛᓕᐅᕐᓗᑎᑦ ᑎᓕᓯᔾᔪᑎᓕᐅᕐᓗᑎᓪᓘᓐᓃᑦ ᐊᐅᓚᑦᑎᓂᖏᓐᓂᑦ ᑲᑎᒪᓂᖏᑕ.  

 

  

 

ᐱᔪᓐᓇᐅᑎᖃᖅᑐᑦᑎᔪᖅ: ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᖅ, ᐃᓚᖓ.6  

ᐃᓚᒋᔭᐅᔪᑦ ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ: 2015 -16 

ᑲᑎᒪᔨᐅᖃᑕᐅᔪᑦ ᑎᒃᑯᐊᖅᑕᐅᓲᑦ ᒪᕐᕉᒃ ᐊᕐᕌᒎᒃ ᐊᑯᓂᐅᑎᒋᔪᒧᑦ.  

ᔮᓐ ᒧᕇᔅ, ᐃᒃᓯᕙᐅᑕᖅ, ᐃᖃᓗᐃᑦ, 

ᑎᒃᑯᐊᖅᑕᐅᓚᐅᖅᓯᒪᔪᖅ: ᓯᑏᕝᕙ 2011 

ᑎᒃᑯᐊᖅᑕᐅᒃᑲᓐᓂᖅᑐᖅ: ᓯᑏᕝᕙ 2013  

ᑎᒃᑯᐊᖅᑕᖅ ᐃᒃᓯᕙᐅᑕᐅᓕᖅᑐᓂ, ᐊᒃᑑᕝᕙ 5, 2015 

 

ᓖᓴ ᓴᐅᓪᓗᐊᐱᒃ, ᑲᑎᒪᔨ, ᒥᑦᑎᒪᑕᓕᒃ, 

ᑎᒃᑯᐊᖅᑕᐅᓚᐅᖅᓯᒪᔪᖅ: ᑎᓰᕝᕙ 2007 

ᑎᒃᑯᐊᖅᑕᐅᒃᑲᓐᓂᓚᐅᖅᓯᒪᔪᖅ: ᓄᕖᕝᕙ 2009 

ᑎᒃᑯᐊᖅᑕᐅᒃᑲᓐᓂᓚᐅᖅᓯᒪᔪᖅ: ᓯᑏᕝᕙ 2011 

ᑎᒃᑯᐊᖅᑕᐅᒃᑲᓐᓂᓚᐅᖅᓯᒪᔪᖅ: ᓯᑏᕝᕙ 2013 

ᑎᒃᑯᐊᖅᑕᐅᒃᑲᓐᓂᓚᐅᖅᓯᒪᔪᖅ: ᐊᒃᑑᕝᕙ 5, 2015 

 

ᐄᓴᐅ ᑕᑦᑕᑐᐊᐱᒃ, ᑲᑎᒪᔨ, ᐃ3ᒃᐱᐊᕐᔪᒃ 

ᑎᒃᑯᐊᖅᑕᐅᓚᐅᖅᓯᒪᔪᖅ: ᐊᒃᑑᕝᕙ 2, 2015 

 

ᑕᐃᕕᑎ ᕕᐅᓪᒪᓐ, ᐃᒃᓯᕙᐅᑕᐅᓚᐅᖅᓯᒪᔪᖅ 

ᑎᒃᑯᐊᖅᑕᐅᓯᒪᓂᒐ ᐃᓱᓕᑦᑎᓚᐅᖅᓯᒪᔪᖅ: ᓯᑏᕝᕙ 10, 2015 

 

ᑲᑎᒪᔨᕈᕈᒪᔪᓂᒃ ᐱᓇᓱᐊᖁᔨᓚᐅᖅᓯᒪᕗᒍᑦ ᑎᒃᑯᐊᖅᑕᐅᒐᔭᖅᑐᓂᒃ.  ᑕᒪᓐᓇ ᑐᓴᖅᑎᑦᑎᒍᑎᕗᑦ ᓴᖅᑭᖅᑎᒌᖅᓯᒪᔭᕗᑦ 
ᐊᒻᒪᓗ ᒪᕐᕉᒃ ᓄᑖᒃ ᑲᑎᒪᔩᒃ ᑎᒃᑯᐊᖅᑕᐅᓚᐅᖅᓯᒪᔫᒃ ᐊᒻᒪᓗ ᑲᑎᒪᔨᕈᖅᑎᑕᐅᓛᖅᑐᑎᒃ ᔫᓂ 2016−ᖑᓕᖅᐸᑦ 
ᑲᑎᒪᓕᕐᒥᒍᑦᑕ. 

ᐊᕐᕌᒍᑕᒫᑦ ᐅᓂᒃᑳᓕᐊᖅ 2015-2016 

ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NLLB) ᑕᖅᑲᐅᖓ ᒪᓕᒐᕐᓄᑦ ᑎᒥᐅᕗᑦ ᓴᖅᑭᖅᑕᐅᓯᒪᑦᓱᑎᒃ ᐊᑖᓂ 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᖓ. ᑲᑎᒪᔩᑦ ᐱᓕᕆᐊᑦᓴᖓᑦ, ᑲᒪᒋᔭᖏᑦ, ᓴᙱᓂᖏᓪᓗ ᓇᓗᓇᐃᔭᖅᓯᒪᔪᑦ 
ᒪᑉᐱᒐᖅ 2-ᒥ ᐅᕙᓂ ᐅᓂᒃᑳᓂ ᐋᖅᑭᓱᖅᑕᐅᓯᒪᒻᒥᑦᓱᑎᒃ ᑎᑎᕋᖅᓯᒪᔪᒥ 6-ᒥ ᐃᒥᐊᓗᓕᕆᓂᕐᒧᑦ ᐱᖁᔭᖓᓂ. ᑲᑎᒪᔩᑦ 
ᐊᐅᓚᑦᑎᒋᐊᖃᓲᑦ ᐃᖏᕐᕋᓂᖏᓐᓂᒃ ᑖᒃᑯᐊ ᓚᐃᓴᓐᓯᖃᖅᑐᑦ, ᐊᐅᓚᑦᓯᔨᓂᒃ ᓱᓇᒃᑯᑎᖏᓐᓂᓪᓗ ᓚᐃᓴᓐᓯᖃᖅᑎᑕᐅᔪᑦ, 
ᐊᒻᒪᓗ ᒪᓕᑦᑕᐅᒋᐊᓕᓐᓂᒃ ᖃᓄᖅ ᐃᒥᐊᓗᒃ ᓂᐅᕕᐊᖑᒍᓐᓇᕐᒪᖔᖅ ᐅᕝᕙᓘᓐᓃᑦ ᐃᒥᖅᑕᐅᒍᓐᓇᕐᒪᖔᖅ 
ᓚᐃᓴᓐᓯᖃᖅᑐᓂ. ᑲᔪᓯᑎᓐᓂᐊᕐᓗᒋᑦ ᑖᒃᑯᐊ ᑎᒍᒥᐊᖅᑕᓂ, ᒪᓕᒐᕐᔪᐊᖅ ᐱᕕᖃᖅᑎᑦᓯᔪᖅ ᑲᑎᒪᔨᓂᒃ 
ᐱᔪᓐᓇᕐᓂᐅᔪᓂᒃ ᑐᓂᓯᓂᕐᒧᑦ, ᓄᑖᕈᕆᐊᕆᓂᕐᒧᑦ ᐊᐅᓪᓛᑎᑦᓯᓂᕐᒧᓪᓘᓐᓃᑦ ᓚᐃᓴᓐᓯᓂᒃ, ᐊᒻᒪᓗ 
ᓈᓚᓐᓂᖃᖅᑎᑦᓯᒍᓐᓇᖅᓱᑎᒃ ᓄᖅᑲᖓᑎᑕᐅᓂᕐᒧᑦ ᑎᑭᐅᑎᒍᑕᐅᒍᓐᓇᖅᑐᓂᒃ ᐅᕝᕙᓘᓐᓃᑦ ᓄᖅᑲᖅᑎᑕᐅᓗᓂ 
ᓚᐃᓴᓐᓯ. ᑲᑎᒪᔩᑦ ᐅᓂᒃᑳᓲᑦ ᒥᓂᔅᑕᒧᑦ ᑎᒍᒥᐊᖅᑐᒧᑦ ᓄᓇᕗᒻᒥ ᐃᒥᐊᓗᓕᕆᔨᔪᐊᒃᑯᓐᓂᒃ ᐊᒻᒪᓗ 
ᐅᖃᐅᔾᔨᒋᐊᖅᐸᑦᓱᑎᒃ ᒥᓂᔅᑕᒧᑦ (4ᒥᓂᔅᑕ ᑮᑦ ᐲᑕᓴᓐ) ᐃᓗᓕᕆᔭᐅᔪᓕᒫᓂᒃ ᐊᑐᐊᒐᕐᒧᑦ, ᒪᓕᒐᕐᓄᑦ, ᐊᒻᒪᓗ 
ᐊᐅᓚᑦᓯᓂᕐᒧᑦ ᐊᑦᑐᐊᓂᖃᖅᑐᓄᑦ ᓂᐅᕕᖅᑎᑦᓯᓂᕐᒧᑦ, ᑐᓂᐅᖅᑲᐃᓂᕐᒧᑦ ᐊᒻᒪᓗ ᐃᒥᐊᓗᓐᓂᕐᒧᑦ. 

ᑲᑎᒪᔩᑦ ᐱᓕᕆᐊᑦᓴᖓᑦ ᐊᕙᑎᖃᖅᑎᑦᑎᓗᑎᑦ ᖃᐅᔨᒪᔨᑕᐅᓗᑎᒃ ᒪᓕᒐᖃᖅᑎᑦᓯᑎᓪᓗ ᒪᓕᒐᖅᑎᒎᖅᑐᓂᒃ ᐊᒻᒪᓗ 
ᑎᒍᒥᐊᕐᓂᕐᒥᒃ ᐊᑐᖅᑕᐅᓂᖓᓂᒃ ᐃᒥᐊᓘᑉ’ ᓄᓇᕗᒻᒥ. ᑲᔪᓯᑎᑦᓯᒐᓱᐊᖅᓱᑎᒃ ᐱᓕᕆᐊᑦᓴᒥᓂᒃ, ᑲᑎᒪᔩᑦ 
ᓚᐃᓴᓐᓯᖃᖅᑐᓂᒃ ᑎᒍᒥᐊᖃᑎᖃᖅᑐᑦ ᑖᑦᓱᒪᙵᑦ ᐱᓕᕆᐊᑦᓴᒥᒃ, ᐊᒻᒪᓗ ᑲᔪᓯᑎᑦᓯᒐᓱᐊᖅᓱᑎᒃ ᐊᑲᐅᔪᒃᑯᑦ 
ᑲᓲᒪᖃᑎᖃᕐᓂᒥᒃ ᐱᓇᓱᐊᕐᕕᐅᔪᓂᒃ ᑎᒥᐅᔪᓂᓪᓗ ᓚᐃᓴᓐᓯᑖᖅᑎᐸᑦᑕᒥᓐᓂᒃ.  

ᑲᑎᒪᔩᑦ ᑲᑎᒪᓂᖃᕋᔪᑉᐸᑦᑐᑦ ᓯᑕᒪᐃᕋᖅᓱᑎᒃ ᐊᕐᕌᒎᑉ ᐃᓗᐊᓂ ᐊᐅᓚᑦᓯᓂᐊᕐᓗᑎᒃ ᐱᓇᓱᐊᕐᓂᕐᒥᓂᒃ, ᑐᑦᓯᕌᖑᔪᓂᒃ 
ᑐᑦᓯᕋᐅᑎᓂᓪᓗ ᑐᓂᓯᕙᑦᓱᑎᓪᓗ ᓵᖏᓐᓅᖅᓯᒪᔪᓄᑦ. ᐊᑕᐅᓯᖅ ᑲᑎᒪᓂᖅ ᐋᖅᑭᑦᑕᐅᓯᒪᕙᑦᑐᖅ ᒫᑦᓯᒥ ᐊᕐᕌᒍᑕᒫᑦ 
ᐊᖏᕋᓱᐊᖅᓱᑎᒃ ᓚᐃᓴᓐᓯᓄᑦ ᓄᑖᕈᕆᐊᕈᑎᓂᒃ ᐊᕐᕌᒎᓂᐊᖅᑐᒧᑦ, ᓚᐃᓴᓐᓯᑖᕐᓇᐅᔪᒧᑦ. 2015-16−ᖑᑎᓪᓗᒍ, 
ᑲᑎᒪᓂᖃᔪᔪᑦ ᔫᓂᒥ ᓯᑦᑕᕝᕙᒥᓗ 2015, ᐊᒻᒪᓗ ᔮᓐᓄᐊᕆ ᐊᒻᒪᓗ ᒫᑦᓯ 2016. ᐊᑯᓐᓂᖏᓐᓂ ᑲᑎᒪᓃᑦ, 
ᐱᓇᓱᐊᕐᓂᖃᖅᐸᑦᑐᑦ ᒪᑯᓇUᑦ ᑐᑦᓯᕌᖑᒐᔪᑦᑐᓂᒃ ᐊᓯᔾᔩᒍᒪᓪᓗᑎᒃ ᐃᑲᕐᕋᒥᓐᓂᒃ, ᐊᖏᕐᓂᖅ ᖃᓄᐃᑦᑐᑐᐃᓐᓇᕐᓂᒃ 
ᐃᒥᐊᓗᓐᓂᒃ ᓄᖑᕈᑎᓯᒪᔪᓂ ᒐᕙᒪᒃᑯᑦ ᐃᒥᐊᓗᑦᑖᕐᕕᖏᓐᓂ, ᐊᒻᒪᓗ ᐊᖏᖅᐸᑦᓱᑎᒃ ᐊᑑᑎᒐᔪᐃᑦᑐᓄᑦ ᑐᑦᓯᕌᖑᔪᓂᒃ 
ᖃᕆᑕᐅᔭᒃᑯᑦ ᑎᑎᕋᖃᑦᑕᐅᑎᒍᑎᒋᑦᓱᒋᑦ ᖃᐅᑕᒫᒐᓚᒃ.  

 

ᑐᑦᓯᕋᐅᑎ ᕕᐊᓕᐅᕐᕕᑖᕈᒪᓪᓗᑎᒃ 

2014−ᖑᑎᓪᓗᒍ, ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᓴᖅᑎᑕᐅᔪᒻᒪᑕ ᒪᑐᐃᖅᓯᒍᒪᔪᓂᒃ ᐊᐅᓚᑦᓯᓗᑎᓪᓗ 
ᕕᐊᓕᐅᕐᕕᒻᒥᒃ ᐃᖃᓗᓐᓂ. ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᒪᓕᒐᕐᔪᐊᖅ ᐱᑐᖃᐅᒐᓗᖅᓱᓂ, ᐅᖃᐅᓯᖃᕐᒥᔪᖅ ᓴᖅᑮᓂᕐᒥᒃ 
ᕕᐊᓕᐅᕐᕕᓐᓂᒃ, ᓚᐃᓴᓐᓯᑖᖅᑎᑕᐅᒍᓐᓇᖅᑎᑕᐅᑦᓱᑎᒃ ᑲᑎᒪᔨᓄᑦ. ᐊᑖᓂ ᑎᑎᕋᖅᓯᒪᔪᖅ 16.4(1) ᒪᓕᒐᕐᔪᐊᕐᒥ, 
ᐊᓚᒡᒐᐃᑦᑐᐹᓗᒻᒥᒃ ᐋᖅᑭᑦᓯᒪᔪᖅᑕᓕᒃ ᓚᐃᓴᓐᓯᒥᒃ ᐊᖏᖅᑕᐅᔪᖃᕋᔭᖅᐸᑦ ᑐᑦᓯᕋᖅᑐᖅ ᐊᖏᖅᑕᐅᑎᖅᑳᕆᐊᓖᑦ 
ᑲᑎᒪᔨᖏᓐᓄᑦ ᓄᓇᓖᑦ ᑐᑦᓯᕋᕐᕕᒋᔭᖓᑦᑕ ᒪᑐᐃᖅᓯᒍᒪᓪᓗᑎᒃ. ᑲᑎᒪᔨᓄᑦ ᐊᖏᖅᑕᐅᓯᒪᑎᓐᓇᒋᑦ, 
ᐃᒥᐊᓗᓕᕆᔨᕐᔪᐊᒃᑯᑦ ᐊᖏᕈᓐᓇᓐᖏᑦᑐᑦ ᕕᐅᓕᐅᕐᕕᒻᒥᒃ.  

ᐃᒥᐊᓗᓕᕆᔨᕐᔪᐊᒃᑯᑦ ᐊᑐᐃᓐᓇᐅᑎᑦᓯᓯᒪᔪᑦ ᑐᑦᓯᕋᖅᓯᒪᔪᓄᑦ ᑐᓴᕋᑦᓴᓂᒃ ᐊᑦᑐᐊᔪᓂᒃ ᐱᖁᔭᕐᒧᑦ ᐊᒻᒪᓗ 
ᐱᔭᕆᐊᓕᓐᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᒪᓕᒐᕐᔪᐊᕐᒥ. ᓂᕆᐅᓇᖅᑎᓪᓗᒍ ᑐᑦᓯᕋᐅᑎᓂᒃ 
ᑐᓂᔭᐅᔪᖃᑐᐃᓐᓇᕆᐊᖃᕆᐊᖓ ᐊᒻᒪᓗ ᓇᓗᓇᕋᓂ ᐅᖃᐅᓯᕆᔭᐅᓪᓚᕆᔭᖅᑐᖅ, ᐃᒥᐊᓗᓕᕆᔨᕐᔪᐊᒃᑯᑦ 
ᑐᓴᐅᒪᑎᑦᓯᓯᔪᔪᑦ ᓄᓇᓕᓕᒫᓂᒃ ᑲᑎᒪᔨᓂᒃ ᓄᓇᕗᒻᒥ ᐱᖁᔭᐅᑉ ᒥᑦᓵᓄᑦ ᐊᑦᑐᐊᓂᖃᖅᑑᑉ ᓴᖅᑮᓂᕐᒧᑦ ᕕᐅᓕᐅᕐᕕᓐᓂᒃ 
ᑐᓴᐅᒪᔭᕆᐊᓕᓐᓂᒃ ᑐᓴᐅᒪᖁᓪᓗᖏᑦ ᖃᓄᖅᑑᕈᑎᖃᕆᐊᖃᖏᓂᕐᒥᓂ. 

ᑭᖑᓂᐊᒍᑦ, ᑲᑎᒪᔨᐅᔪᑦ ᐊᖏᓚᐅᖅᑐᑦ ᕕᐅᓕᐅᕐᕕᒻᒥᒃ ᐃᖃᓗᒻᒥᐅᓄᑦ ᐃᒥᐊᓗᖃᕈᓐᓇᖅᑐᓂᑦ ᑕᒪᐃᓐᓂ 
ᒪᓕᑦᑕᐅᔭᕆᐊᓖᑦ ᒪᓕᑦᑕᐅᓚᐅᖅᑎᓪᓗᒋᑦ. 

ᐱᕙᓪᓕᐊᓂᖓ ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᑭᐊᖅᑭᕕᖓᑕ  

ᓱᓕ ᐱᕙᓪᓕᐊᖏᓐᓇᕋᓗᐊᖅᑎᓪᓗᒍ ᓄᑖᓂᒃ ᑐᓴᕋᑦᓴᓂᒃ ᐃᓚᒋᐊᖅᑕᐅᓕᒥᔮᖅᐸᑦᓱᓂ, ᓄᓇᕗᒻᒥ 
ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᓄᑖᖅ ᐃᑭᐊᖅᑭᕕᖓ ᒫᓐᓇ ᐱᔭᕇᖅᑕᐅᓯᒪᓕᖅᑐᖅ ᐊᑐᕋᒃᓴᐅᓕᖅᑐᓂᓗ 
ᐅᕙᓂ www.nllb.ca.  ᐃᑭᐊᖅᑭᕕᒃ ᐃᓗᓕᖃᖅᑐᖅ ᖃᓄᑐᐃᓐᓇᖅ ᑐᓴᕋᑦᓴᓂᒃ ᑲᑎᒪᔨᓅᖓᔪᓂᒃ, ᑲᒪᒋᔭᖏᓐᓂᒃ 
ᑎᒍᒥᐊᖅᑕᖏᓐᓂᓪᓗ, ᐊᔾᔨᖏᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᖓ ᒪᓕᒐᐃᓪᓗ, ᑲᑎᒪᔩᑦ ᑎᓕᔭᐅᔾᔪᑎᒋᓯᒪᔭᖏᑦ 
ᐊᒻᒪᓗ ᖃᓄᖅᑑᕈᑎᒋᓯᒪᔭᖏᑦ ᐸᐃᑉᐹᑦ, ᐊᒻᒪᓗ ᑎᑎᕋᕐᕕᑦᓴᓕᒫᑦ ᑎᑎᖅᑲᐃᓪᓗ ᐃᓄᓐᓄᑦ ᐱᓇᓱᐊᕐᕕᓐᓄᓪᓘᓐᓃᑦ 
ᑭᙴᒪᒋᔭᐅᑐᐃᓐᓇᕆᐊᓖᑦ ᑐᑦᓯᕋᐅᓯᐅᕐᓗᑎᒃ ᑲᑎᒪᔨᕐᔪᐊᓄᑦ. ᑖᒃᑯᐊ ᑎᑎᕋᕐᕕᑦᓴᐃᑦ ᑎᑎᕋᕋᑦᓴᐅᔪᑦ 
ᖃᕆᑕᐅᔭᕐᒦᙶᖅᑐᓂᒃ ᐊᒻᒪᓗ ᖃᕆᑕᐅᔭᒃᑯᑦ ᑎᑎᕋᕐᕕᑦᓴᕈᑦᓯᐊᒻᒪᕆᓛᖅᓱᑎᒃ ᐃᑭᐊᖅᑭᕕᑦᑎᒍᑦ.  

ᑲᑎᒪᔩᑦ ᐃᑭᐊᖅᑭᕕᖓ ᐊᑐᐃᓐᓇᐅᑎᑦᓯᒐᔭᖅᑐᖅ ᑲᓱᕈᑎᓕᒫᓂᒃ ᐅᓂᒃᑳᓄᑦ, ᑎᑎᖅᑲᓂᒃ ᐊᒻᒪᓗ ᑐᓴᕋᑦᓴᓂᒃ 
ᐃᒥᐊᓗᒻᒧᑦ ᐊᑦᑐᐊᔪᓄᑦ ᓄᓇᕗᒻᒥ ᐊᒻᒪᓗ ᒐᕙᒪᒃᑯᑦ ᓄᓇᕗᒻᒥ ᐃᑭᐊᖅᑭᕕᖓᓐᓄᑦ, ᑲᓲᒪᓕᑦᑐᑦ ᑲᑐᔾᔨᖃᑎᒌᖑᔪᓄᑦ 
ᑲᓇᑕᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᑭᐊᖅᑭᕕᖓᓐᓄᑦ, ᑲᓲᒪᒍᑕᐅᒍᓐᓇᕐᓗᓂ ᐊᓯᖏᓐᓄᑦ 
ᐃᒥᐊᓗᓕᕆᔨᕐᔪᐊᓄᑦ ᑲᓇᑕᒥ ᐊᕕᑦᑐᖅᓯᒪᔪᓂ. 

 

ᓈᓚᓐᓂᖃᕐᓃᑦ  

ᐃᒥᐊᓗᓕᕆᔨᕐᔪᐊᒃᑯᑦ ᑲᒪᓕᐅᒥᔮᓲᖑᒻᒥᔪᑦ ᐅᓂᕐᓗᓐᓂᐅᓯᒪᔪᓂᒃ ᐃᒥᐊᓗᓕᕆᔨᓄᑦ ᒥᓂᔅᑕᐅᕕᖓᑦᑎᒍᑦ ᒪᓕᒐᓕᕆᔨᒃᑯᑦ 
ᓯᖁᒥᑕᐅᒐᐃᒻᒪᑦ ᒪᓕᒐᕐᔪᐊᖅ ᒪᓕᒐᐃᓪᓘᓐᓃᑦ ᓚᐃᓴᓐᓯᖃᖅᑐᓄᑦ ᐅᖃᐅᓯᐅᔪᖃᕋᐃᒻᒪᑦ. ᐃᓚᖏᓐᓂ, ᑐᙶᕕᐅᑦᓱᓂ 
ᐊᑑᑎᒋᐊᓕᒃ ᐊᑖᓂ ᑎᑎᕋᖅᓯᒪᔪᖅ 6(2)(a) ᐃᒥᐊᓗᓕᕆᓂᕐᒧᑦ ᐱᖁᔭᕐᒥ ᑎᓕᓯᓯᒪᔪᑦ ᑲᑎᒪᔨᕐᔪᐊᓂᒃ 
ᐊᐅᓚᑦᓯᖁᓪᓗᒋᑦ ᐊᐅᓚᓂᖏᓐᓂᒃ ᓚᐃᓴᓐᓯᖃᖅᑎᑕᐅᔪᑦ, ᑲᑎᒪᔨᕐᔪᐊᑦ ᐱᔭᕆᐊᖃᖅᑎᑦᓯᔪᑦ ᓚᐃᓴᓐᓯᓕᒻᒥᒃ 
ᓈᓚᓐᓂᓕᐊᕆᐊᖃᕐᓂᖏᓐᓂᒃ ᓱᒻᒪᑦ ᓚᐃᓴᓐᓯᖓᑦ ᓄᖅᑲᖓᑎᑕᐅᒋᐊᖃᙱᒻᒪᖔᖅ, ᓄᖅᑲᖅᑎᑕᐅᒋᐊᖃᙱᒻᒪᖔᖅ 
ᐅᕝᕙᓗ ᒪᓕᒐᓕᖅᑕᐅᒋᐊᖃᓐᖏᒻᒪᖔᖅ ᐊᒻᒪᓗ/ᐅᕝᕙᓗ ᐊᑭᓖᒋᐊᖃᖅᐸᑕ ᑐᓐᖓᕕᐅᓗᑎᒃ ᑎᑎᕋᖅᓯᒪᔪᑦ 35-37 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᒪᓕᒐᕐᔪᐊᕐᒥ. ᐊᕐᕌᒍᓂ ᖃᑦᓯᒐᓛᓂ ᐊᓂᒍᖅᑐᓂ, ᓯᖁᒥᑕᐅᖃᑦᑕᖅᓯᒪᔪᑦ ᓚᐃᓴᓐᓯᓕᓐᓄᑦ 
ᓵᖓᓐᓅᖅᑕᐅᓯᒪᔪᑦ ᐃᒥᐊᓗᓕᕆᔨᕐᔪᐊᒃᑯᑦ ᐊᑉᐸᐹᓪᓕᖅᓯᒪᔪᑦ ᐊᓚᒡᒐᐃᑦᑐᒻᒪᕆᒻᒥᒃ. ᐊᕐᕌᒍᖓᓂ 2014-15, 
ᐃᒥᐊᓗᓕᕆᔨᕐᔪᐊᒃᑯᑦ ᓈᓚᓐᓂᖃᕆᐊᑐᓯᒪᙱᑦᑐᑦ ᓯᖁᒥᑦᓯᓂᕐᒧᑦ ᐃᒥᐊᓗᓕᕆᓂᕐᒧᑦ ᒪᓕᒐᕐᔪᐊᕐᒥᒃ ᓚᐃᓴᓐᓯᓕᓐᓄᑦ. 
ᐃᒥᐊᓗᓕᕆᔨᕐᔪᐊᒃᑯᑦ ᐅᑉᐱᕆᓱᑦᑐᖅ ᐊᓚᒡᒐᐃᑦᑐᒻᒪᕆᒻᒥᒃ ᐱᕚᓪᓕᖅᓯᒪᓂᐅᔪᖅ ᐱᓯᒪᒋᐊᖓ ᑲᑐᔾᔨᖃᑎᒌᑦᓯᐊᕐᓂᐅᔪᒥᒃ 
ᓚᐃᓴᓐᓯᖃᖅᑐᓄᑦ ᐊᕐᕌᒍᓂ ᖃᑦᓯᒐᓛᓂ ᐊᓂᒍᖅᑐᓂ.  

 

 

ᑲᑐᔾᔨᖃᑎᒌᖏᑦ ᐃᒥᐊᓗᓕᕆᔨᕐᔪᐊᑦ ᑲᓇᑕᒥ ᑲᑐᔾᔨᖃᑎᒌᖓᑦ  

ᐃᒥᐊᓗᓕᕆᔨᒃᑯᑦ ᑲᑎᒪᔨᕐᔪᐊᖏᑦᑕ ᑲᓇᑕᒥ (ALAC) ᑲᓇᑕᒥ ᑲᑐᔾᔨᖃᑎᒌᖑᕗᑦ ᐃᒥᐊᓗᓕᓂᕐᒧᑦ ᐊᕕᑦᑐᖅᓯᒪᔪᓄᑦ 
ᑭᒡᒐᖅᑐᐃᔨᖃᖅᓱᑎᑦ ᐊᑐᓂᑦ ᐊᕕᑦᑐᖅᓯᒪᔪᕐᔪᐊᓂᒃ ᓄᓇᕗᒻᒥᓪᓗ. ᑲᑐᔾᔨᖃᑎᒌᑦ ᑲᑎᒪᓂᖃᓲᑦ ᒪᕐᕈᐊᖅᑎᖅᓱᑎᒃ 
ᐊᕐᕌᒍᑕᒫᑦ ᐃᑦᓯᕙᐅᑕᖓᓪᓗ ᑭᒡᒐᖅᑐᐃᕙᑦᓱᓂ ᓄᓇᕗᒻᒥ ᓂᕈᐊᕈᓐᓇᖅᑑᑦᓱᑎᒃ ᖃᓄᖅᑑᕈᑕᐅᔪᓄᑦ ᑲᑐᔾᔨᖃᑎᒌᓄᑦ. 
ᐅᖃᐅᓯᐅᔪᑦ ᑲᑎᒪᓂᕐᒥ ᓴᐃᓐᑦ ᔮᓐᔅ ᓂᐅᕙᓐᓛᓐᒥ, ᔫᓂ 2015-ᖑᑎᓪᓗᒍ ᐱᖃᓯᐅᔾᔨᔪᔪᑦ ᑲᔪᓯᑎᑕᐅᒋᐊᖃᕐᓂᖏᓐᓂᒃ 
ᐃᒥᐊᓗᓐᓄᑦ ᒪᓕᒐᐃᑦ, ᖃᐅᔨᓴᖅᑏᑦ ᐃᓕᓐᓂᐊᖅᑎᑕᐅᓂᖏᑦ ᐊᑦᑕᓇᑦᑕᐃᓕᒪᓂᕐᓗ, ᐊᒻᒪᓗ ᐃᓅᕐᓯᒨᖓᔪᓄᑦ 
ᑎᒍᒥᐊᖅᑕᐅᔪᓄᑦ ᐊᐅᓚᔾᔭᒋᐊᕈᑕᐅᔪᑦ. 

ᕖᕝᕗᐊᕆ 2016−ᖑᑎᓪᓗᒍ, ᐃᑦᓯᕙᐅᑕᖅ ᓇᔫᑎᔪᔪᖅ, ᔮᓐ ᒪᕇᔅ, ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖓᓐᓄᑦ ᐅᑭᐅᖅ 
ALAC−ᑯᑦ ᒪᓐᑐᕆᐊᓪᒥ. ᐅᖃᐅᓯᓪᓗᐊᑕᐅᔪᔪ ᑕᕝᕙᓂ ᑲᑎᒪᓂᕐᒥ ᐱᖁᔭᖅᑎᒍᑦ ᐅᔭᕋᖃᑦᑕᕈᓐᓇᖅᓯᓛᕐᓂᖏᑦ, 
ᐃᓚᐅᖃᑕᐅᔭᕆᐊᖃᑐᐃᓐᓇᕐᓂᖏᑦ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑕ ᑎᒥᖏᑦ ᓂᐅᕕᐊᒃᓴᖃᖃᑦᑕᕐᓗᑎᑦ, 
ᑐᓂᐅᖅᑲᐃᓗᑎᑦ ᐊᒻᒪᓗ ᐊᑐᐊᒐᓕᐅᕐᓗᑎᑦ ᐅᔭᕋᒻᒥᒃ, ᓯᕗᓂᒃᓴᒥ, ᓚᐃᓴᓐᓯᖃᕐᓇᑎᑦ ᓂᐅᕕᐊᒃᓴᖃᓲᑦ, ᐊᒻᒪᓗ 

5 
 

http://www.nllb.ca/


ᕿᒥᕐᕈᔭᐅᓂᖏᑦ ᓄᑖᕈᕆᐊᖅᓯᒪᔪᑦ ᐅᒥᐊᓗᓕᕆᓂᕐᒧᑦ ᐱᖁᔭᑦ ᐅᓪᓗᒥᐅᔪᖅ ᑲᒪᒋᔭᐅᔪᑦ ᐊᒥᓱᓂᑦ ᑲᓇᑕᒥ 
ᐊᕕᑦᑐᖅᓯᒪᔪᓂᑦ. 

 

 

ᐱᓕᕆᕝᕕᒻᒥ ᐊᓯᐊᓅᖅᑕᐅᓂᖓ 

ᐄᐳᕈᓪ 1, 2016−ᖑᑎᓪᓗᒍ, ᑲᒪᒋᔭᐅᓂᖓ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑕ ᐊᐅᓪᓛᖅᑎᑕᐅᓚᐅᖅᓯᒪᔪᖅ 
ᓄᓇᕗᑦ ᒐᕙᒪᖏᓐᓂᑦ ᒪᓕᒐᓕᕆᔨᒃᑯᓐᓃᓚᐅᖅᓯᒪᓪᓗᓂ ᐊᐅᓪᓛᖅᑕᐅᓚᐅᖅᓯᒪᔪᖅ ᑮᓇᐅᔭᓕᕆᔨᒃᑯᓐᓄᑦ. 

 

  

ᑐᓂᔭᐅᔪᖅ,  

 

  

 

ᔮᓐ ᒪᕇᔅ, ᐃᒃᓯᕙᐅᑕᖅ,  

 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ  

ᐃᒥᐊᓗᖃᕐᓂᕐᒧᑦ ᓚᐃᓴᓐᓰᑦ ᐊᖏᖅᑕᐅᓯᒪᔪᑦ 2015 - 16  

 

ᐊᑖᓂ ᑎᑎᕋᖅᓯᒪᔪᖅ 13(1) ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᕐᒥ, ᓄᓇᕗᒻᒥ ᐃᒥᐊᓗᓕᔨᕐᔪᐊᒃᑯᑦ 
ᑲᑎᒪᔨᖏᑦ ᐃᓱᒪᖅᓲᑎᖃᑦᓯᐊᖅᑐᑦ ᑐᓂᓯᖃᑦᑕᕐᓂᕐᒥᒃ ᓄᑖᓂᒃ ᐃᒥᐊᓗᓐᓄᑦ ᓚᐃᓴᓐᓯᓂᒃ 
ᓄᑖᕈᖅᑕᐅᒋᐊᕐᓂᖏᓐᓄᑦ. 

ᓚᐃᓴᓐᓰᑦ ᓄᑖᕈᕆᐊᖅᑕᐅᓲᖑᒐᓗᐊᖅᑎᓪᓗᒋᑦ ᒫᑦᓯ 31−ᑕᒫᑦ ᐊᕐᕌᒍ ᐊᓂᒍᓚᐅᖅᑎᓪᓗᒍ, ᒫᑦᓯ, 2016-
ᖑᑎᓪᓗᒍ, ᑲᑎᒪᔩᑦ ᐊᖏᖅᓯᓯᒪᑲᐃᓐᓇᖅᑐᑦ ᐅᑯᓂᖓ ᓚᐃᓴᓐᓯᓕᖕᓂᑦ ᐃᓱᓕᑦᑎᒃᑲᔭᖅᑐᓂ ᔫᓂ 2016-ᒥ, 
ᐊᒥᓱᑦ ᐱᓇᓱᐊᖅᓯᒪᔪᑦ ᓄᑖᕈᖅᑎᑦᑎᒍᒪᓪᓗᑎᑦ ᐱᔭᕇᖅᓯᓯᒪᔪᙱᒻᒪᑕ ᐱᓇᓱᐊᕈᑎᒥᓂᒃ:  

ᓚᐃᓴᓐᓯ #001: ᐊᐅᓚᓂᖃᖅᑐᖅ ᐊᐅᓚᑕᐅᔪᖅ ᑎᓯᔪᖅ ᐅᔭᕋᒃ ᓂᕆᕕᒃ – ᓂᕆᕕᒃ - ᐅᑭᐅᖅᑕᖅᑐᒧᑦ 
ᐱᔨᑦᑎᕋᖅᑏᑦ ᑎᒥᖓ, ᑎᔅᑲᕗᕆ ᑐᔪᕐᒥᕕᒃ                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                            

ᓚᐃᓴᓐᓯ #003: ᐊᐅᓚᓂᖃᖅᑐᖅ  B.P.O. ᐃᐅᓪᒃ ᐃᒥᕐᕕᒃ – ᑲᑐᔾᔨᔩᑦ- B.P.O. ᐃᐅᓪᒃ ᐃᒥᕋᓚᕝᕕᒃ, 
ᐊᕕᑦᑐᖅᓯᒪᓂᖓ # 570, ᐃᖃᓗᐃᑦ  

ᓚᐃᓴᓐᓯ #004: ᐊᐅᓚᓂᖃᖅᑐᖅ ᐃᒪᓐᓇ ᐅᑭᐅᖅᑕᖅᑐᒥ ᑲᑐᔾᔨᔨᖏᑦ & ᐊᒪᕈᑉ ᑎᓯᖓ − ᐊᔾᔨᐅᙱᑦᑐᖅ 
− ᑲᓇᑕᒥ ᐅᓇᑕᖅᑎᒃᑯᑦ ᐊᓘᑦ  

ᓚᐃᓴᓐᓯ #008: ᐊᐅᓚᓂᖃᖅᑐᖅ ᕗᕉᕕᓱ ᕌᑲᑦ ᑲᑐᔾᔨᔨᖏᑦ − ᓇᒻᒥᓂᖁᑎᒋᔭᐅᔪᖅ ᐃᖃᐃᓕᓴᕐᕕᒃ − 
ᕗᕉᕕᓱ ᕌᑲᑦ ᑲᑐᔾᔨᔨᖏᑕ ᑎᒥᖓ  

ᓚᐃᓴᓐᓯ #009: ᐊᐅᓚᓂᖃᖅᑐᖅ ᖁᑦᑎᒃᑐᒥ ᑐᔪᕐᒥᕕᒃ, ᐃᖃᓗᒃᑑᑦᓯᐊᑉ ᕿᑭᖅᑕᖓᓂ − ᐊᔾᔨᐅᙱᑦᑐᖅ − 
ᖁᑦᑎᒃᑐᒥ ᐃᖃᓗᒐᓱᐊᖅᑎᑦᑎᔩᑦ ᑐᐱᕐᕕᖓ  

ᓚᐃᓴᓐᓯ #011: ᐊᐅᓚᓂᖃᖅᑐᖅ ᑦᓵᑦᕉᒻ ᐃᒥᕋᓚᕝᕕᒃ − ᐃᒥᕋᓚᕝᕕᒃ - 994459 ᓄᓇᕗᑦ ᑎᒥᖓ  

ᓚᐃᓴᓐᓯ #012: ᐊᐅᓚᓂᖃᖅᑐᖅᖅ ᑲᐱᑕᐃ ᓂᕆᕕᖓ − ᓂᕆᕕᒃ − ᑦᓵᓐ ᐃᓚᒌᑦ ᑮᓇᐅᔭᓕᐅᕋᓱᐊᖅᑎᒃᑯᑦ 
ᑎᒥᖓ.  

ᓚᐃᓴᓐᓯ #015: ᐊᐅᓚᓂᖃᖅᑐᖅ ᓯᓂᒃᑕᕐᕕᒃ ᑐᔪᕐᒥᕕᒃ − ᑐᔪᕐᒥᕕᒃ − ᑭᔅᓴᕐᕕᒃ ᑯᐊᐸᒃᑯᑦ, ᑲᖏᖅᖠᓂᖅ  

ᓚᐃᓴᓐᓯ #017: ᐊᐅᓚᓂᖃᖅᑐᖅ ᕗᕉᕕᓱ ᑐᔪᕐᒥᕕᒃ − ᑐᔪᕐᒥᕕᒃ - 902776 ᓄᓇᑦᓯᐊᖅ ᑎᒥᖓ ᕗᕉᕕᓱ 
ᑐᔪᕐᒥᕕᒃ  

ᓚᐃᓴᓐᓯ #018: ᐊᐅᓚᓂᖃᖅᑐᖅ ᓂᕆᕕᒃ − ᓂᕆᕕᒃ - 902776 ᓄᓇᑦᓯᐊᖅ ᑎᒥᖓ ᕗᕉᕕᓱ ᑐᔪᕐᒥᕕᒃ  

ᓚᐃᓴᓐᓯ #019: ᐊᐅᓚᓂᖃᖅᑐᖅ ᓯᕐᓗᐊᖅ ᐃᒥᕐᕕᒃ ᓂᕆᕕᓪᓗ – ᐃᒥᕋᓚᕝᕕᒃ - 902776 ᓄᓇᑦᓯᐊᖅ ᑎᒥᖓ 
ᕗᕉᕕᓱ ᑐᔪᕐᒥᕕᒃ 

ᓚᐃᓴᓐᓯ #020: ᐊᐅᓚᓂᖃᖅᑐᖅ ᐅᑭᐅᖅᑕᖅᑐᒥ ᐅᐊᑦᑎᔩᑦ, ᓴᒧᓯᐊᑦ ᕿᑭᖅᑕᖓ − ᐊᔾᔨᐅᙱᑦᑐᖅ − 
ᑲᓇᑕᑉ ᐅᑭᐅᖅᑕᖅᑐᖓᓂ ᕿᑲᕆᐊᕐᕕᒃ ᑎᒥᖓ  

ᓚᐃᓴᓐᓯ #021: ᐊᐅᓚᓂᖃᖅᑐᖅ ᐃᒪᑉ ᓯᔾᔭᖓ ᐃᒪᕐᒥᐅᑕᐃᑦ ᓂᕆᔭᒃᓴᑦ ᐊᒻᒪᓗ ᐱᓱᒃᑏᓪᓗ ᓂᕿᖏᑦ − 
ᓂᕆᕕᒃ − ᑖᓇ ᐊᒻᒪᓗ ᑭᒻ ᕚᑐᔅ  

ᓚᐃᓴᓐᓯ #022: ᐊᐅᓚᓂᖃᖅᑐᖅ ᐃᒪᑉ ᓯᔾᔭᖓ ᑐᒃᑐ ᐃᒥᕋᓚᕝᕕᒃ − ᐃᒥᕋᓚᕝᕕᒃ − ᑖᓇ ᐊᒻᒪᓗ ᑭᒻ ᕚᑐᔅ  

ᓚᐃᓴᓐᓯ #024: ᐊᐅᓚᓂᖃᖅᑐᖅ ᐅᔭᕋᒃ ᑎᓯᔪᖅ ᓂᕆᕕᒃ ᑎᔅᑲᕗᕆ ᑐᔪᕐᒥᕕᒃ − ᑐᔪᕐᒥᕕᒃ − 
ᐅᑭᐅᖅᑕᖅᑐᒥ ᐊᑐᕋᒃᓴᑦ ᑎᒥᖓ  

ᓚᐃᓴᓐᓯ #026: ᐊᐅᓚᓂᖃᖅᑐᖅ ᐃᖃᓗᒃᑑᑦᓯᐊᖅ ᐃᐅᓪᒃ #593- ᑲᑐᔾᔨᔩᑦ - B.P.O. ᐃᐅᓪᒃᔅ ᐃᒥᕐᕕᒃ, 
ᐊᕕᑦᑐᖅᓯᒪᓂᖓ # 593, ᐃᖃᓗᒃᑑᑦᓯᐊᖅ                                                                                                                                                                                                                                                                                                                                                                                                                                                                                                                                                                                                                                                                                                                                                                                                                      

ᓚᐃᓴᓐᓯ #027: ᐊᐅᓚᓂᖃᖅᑐᖅ ᕈᐊᔭᓪ ᑲᓇᑕᒥ ᓖᔾᔭ – ᑲᑐᔾᔨᔩᑦ − ᕈᐊᔭᓪ ᑲᓇᑕᒥ ᓖᔾᔭ ᐊᕕᑦᑐᖅᓯᒪᓂᖓ 
# 169. ᑲᖏᖅᖠᓂᖅ  

ᓚᐃᓴᓐᓯ #028: ᐊᐅᓚᓂᖃᖅᑐᖅ ᕼᐅᐃᑦ ᕼᐅᐃᑦ ᐊᐅᓪᓚᐅᔾᔨᔩᑦ − ᑭᙵᐃᑦ ᑐᔪᕐᒥᕕᒃ − ᑐᔪᕐᒥᕕᒃ − 
ᑯᕆᔅᑏᓇ ᐊᓚᕆᐊᖅ  

 

ᐅᑯᐊ ᓚᐃᓴᓐᓯᖏᑦ ᓄᑖᕈᕆᐊᖅᑕᒥᓃᑦ ᒫᑦᓯ 31, 2017-ᒧᑦ: 

ᓚᐃᓴᓐᓯ #002: ᐊᐅᓚᓂᖃᖅᑐᖅ ᕿᖓᐅᕐᒥ ᑐᔪᕐᒥᕕᒃ − ᐊᔾᔨᐅᙱᑦᑐᖅ − ᕿᖓᐅᑦ ᐱᕙᓪᓕᐊᔪᓕᕆᔨᒃᑯᑦ 
ᑎᒥᖓ  

ᓚᐃᓴᓐᓯ #014: ᐊᐅᓚᓂᖃᖅᑐᖅ ᕈᐊᔭᓪ ᑲᓇᑕᒥ ᓖᔾᔭ − ᑲᑐᔾᔨᔩᑦ − ᕈᐊᔭᓪ ᑲᓇᑕᒥ ᓖᔾᔭ 
ᐊᕕᑦᑐᖅᓯᒪᓂᖓ # 168. ᐃᖃᓗᐃᑦ 

ᓚᐃᓴᓐᓯ #023: ᐊᐅᓚᓂᖃᖅᑐᖅ ᐅᐃᕖᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ − ᑲᑐᔾᔨᔩᑦ − ᐅᐃᕖᑦ 
ᑲᑐᔾᔨᖃᑎᒌᖏᑦ ᓄᓇᕗᒻᒥ  

ᓚᐃᓴᓐᓯ #025: ᐊᐅᓚᑦᑎᓂᖃᖅᑐᖅ ᐳᑭᖅᑕᓕᒃᑯᑦ ᐃᖃᓗᓐᓂ − ᓂᕿᑖᕐᕕᒃ − ᐳᑭᖅᑕᓕᒃᑯᑦ 

ᑐᑭᓯᒋᐊᕈᑎᖏᑦ ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑕ: 2015 -16  

(ᒫᑦᓯ 31, 2016-ᒥ)  

 

ᔮᓐ ᒪᕇᔅ, ᐃᒃᓯᕙᐅᑕᖅ, ᑎᑎᖅᑲᒃᑯᕕᖓ 761, ᐃᖃᓗᐃᑦ, ᓄᓇᕗᑦ, X0A 0H0, ᐅᖄᓚᐅᑎᖓ:  867-979-1226, 
ᖃᕋᓴᐅᔭᒃᑯᑦ: jtmaurice@northwestel.net 

 

ᓖᓴ ᓴᐅᓪᓗᐊᐱᒃ, ᑲᑎᒪᔨ, ᑎᑎᖅᑲᒃᑯᕕᒐ 11175, ᐃᖃᓗᐃᑦ, ᓄᓇᕗᑦ X0A 0H0, ᐅᖄᓚᐅᑎᖓ:  867-979-2572, 
ᖃᕋᓴᐅᔭᒃᑯᑦ: lsowdluapik77@hotmail.com  

 

ᐄᓴᐅ ᑕᑦᑕᑐᐊᐱᒃ, ᑲᑎᒪᔨ, ᑎᑎᖅᑲᒃᑯᕕᖓ 106, ᐃᒃᐱᐊᕐᔪᒃ, ᓄᓇᕗᑦ X0A 0A0, ᐅᖄᓚᐅᑎᖓ: 867-439-8643, 
ᖃᕋᓴᐅᔭᒃᑯᑦ: etatatoapik@qiniq.com,  

 

ᑕᐃᕕᑎ ᕕᐅᓪᒪᓐ, ᐃᒃᓯᕙᐅᑕᐅᓚᐅᖅᓯᒪᔪᖅ, ᑎᑎᖅᑲᒃᑯᕕᖓ 475, ᐃᖃᓗᐃᑦ, ᓄᓇᕗᑦ X0A 0H0, ᐅᖄᓚᐅᑎᖓ: 
867-979-1578, ᖃᕋᓴᐅᔭᒃᑯᑦ: dwilman@xplornet.ca  

 

ᔫᓯᐱ ᖃᕕᐅᖅ, ᑲᑎᒪᔨᐅᓚᐅᖅᓯᒪᔪᖅ, ᑎᑎᖅᑲᒃᑯᕕᖓ 102, ᑎᑎᖅᑲᓂᐊᕐᕕᒃᑯᑎᒍᑦ, ᐊᕐᕕᐊᑦ, ᓄᓇᕗᑦ, X0C 0E0, 
ᐅᖄᓚᐅᑎᖓ: 867-857-4510, ᖃᕋᓴᐅᔭᒃᑯᑦ: josephkaviok@gmail.com  

ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐊᑭᓕᕆᐊᓖᑦ ᐅᓂᒃᑳᖏᑦ 

ᒫᑦᓯ 31, 2016 
 

 



 

ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᒪᑉᐱᒐᖏᑦ 

ᒫᑦᓯ 31, 2016 
 

 ᒪᑉᐱᒐᖅ 

  ᐃᓛᒃᑰᖓᔪᑉ ᑕᒻᒪᖅᓯᒪᔪᕐᓂᐊᖅᑎᑉ ᐅᓂᒃᑳᖏᑦ 1 - 2 

  ᐊᑭᓕᕆᐊᓖᑦ ᐅᓂᒃᑳᖏᑦ 3 

  ᓇᓗᓇᐃᔭᖅᓯᒪᓂᖏᑦ ᐊᑭᓕᕆᐊᓖᑦ ᐅᓂᒃᑳᖏᑦ 4 

 



 

ᐃᓛᒃᑰᖓᔪᑦ ᑕᒻᒪᖅᓯᒪᔪᕐᓂᐊᖅᑎᑉ ᐅᓂᒃᑳᖏᑦ 

 

ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᖏᑦ  
 

ᑕᒻᒪᖅᓯᒪᔪᕐᓂᐊᖅᓯᒪᕙᕗᑦ ᐃᓚᓕᐅᑎᓯᒪᔪᑦ ᐊᑭᓕᕆᐊᓖᑦ ᐅᓂᒃᑳᖏᑦ ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᐊᑭᓕᕆᐊᓕᖏᑦ ᐊᐅᓚᑕᐅᓪᓗᑎᑦ ᑲᑎᒪᔨᖏᑦ ᒪᓕᑦᑐᒋᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᖅ ᐊᕐᕌᒍ ᐃᓱᓕᑦᑎᑦᑐᒍ ᒫᑦᓯ 
31, 2016, ᐊᒻᒪᓗ ᓇᐃᓈᖅᓯᒪᓂᖏᑦ ᓈᓴᐅᓯᕆᓂᕐᒧᑦ ᐊᑐᐊᒐᒻᒪᕆᖏᑦ ᐊᒻᒪᓗ ᐊᓯᖏᑦ ᓇᓗᓇᐃᔭᕈᑏᑦ 
ᑐᑭᓯᒋᐊᕈᑎᖏᑦ.  

ᐊᐅᓚᑦᑎᔩᑦ ᑲᒪᒋᔭᕆᐊᓕᖏᑦ ᐅᓂᒃᑳᓕᐅᖅᑎᓪᓗᒋ1 ᐊᑭᓕᕆᐊᓖᑦ ᐅᓂᒃᑳᖏᓐᓂᑦ 

ᐊᐅᓚᑦᑎᔩᑦ ᑲᒪᒋᐊᖃᓲᑦ ᐅᐸᓗᖓᐃᔭᐃᓗᑎᑦ ᐊᒻᒪᓗ ᓈᒻᒪᑐᒃᑯᑦ ᓴᖅᑮᓪᓗᑎᑦ ᑖᒃᑯᓂᖓ ᐊᑭᓕᕆᐊᓖᑦ 
ᐅᓂᒃᑳᖏᓐᓂᒃ ᒪᓕᑦᑐᒋᑦ ᑐᙵᕕᖏᑦ ᓈᓴᐅᓯᕆᓂᕐᒧᑦ ᓴᒃᑯᑕᐅᓯᒪᔪᑦ ᓇᓗᓇᐃᔭᕈᑎ 2-ᒥ ᐊᑭᓕᕆᐊᓖᑦ 
ᐅᓂᒃᑳᖏᓐᓄᑦ, ᐊᒻᒪᓗ ᑲᑐᔾᔨᖃᑎᒌᖑᔪᑉ ᐃᓗᐊᒍᑦ ᐊᐅᓚᑦᑎᒍᑎᖏᑦ ᐊᐅᓚᑦᑎᔩᑦ ᐃᓱᒪᓕᐊᒥᓂᖏᑦ 
ᐅᐸᓗᖓᐃᔭᐃᒍᓐᓇᖁᓪᓗᒋᑦ ᐊᑭᓕᕆᐊᓖᑦ ᐅᓂᒃᑳᖏᓐᓂᑦ ᑎᑎᖅᑲᑦ ᓴᓪᓗᒍᑕᐅᓯᒪᙱᓪᓗᑎᑦ, 
ᐱᔮᕆᒐᓗᐊᕈᑎᓪᓘᓐᓃᑦ ᑕᒻᒪᖅᑐᒥᓂᐅᒐᓗᐊᕈᑎᓪᓘᓐᓃᑦ.  

ᑕᒻᒪᖅᓯᒪᔪᕐᓂᐊᖅᑎᑉ ᓈᓴᐅᓯᕆᔨᒃᑯᑦ ᑲᒪᒋᔭᕆᐊᓕᖏᑦ 

ᑲᒪᒋᔭᕆᐊᖃᕋᑦᑎᒍᓪᓕ ᐅᖃᐅᓯᕆᓗᒋᑦ ᐃᓱᒪᒋᔭᕗᑦ ᐊᑭᓕᕆᐊᓖᑦ ᐅᓂᒃᑳᖏᓐᓂᑦ ᒪᓕᑦᑐᒋᑦ ᑲᓇᑕᒥ ᓈᒻᒪᒋᔭᐅᔪᑦ 
ᑕᒻᒪᖅᓯᒪᔪᕐᓂᐊᕐᓂᕐᒧᑦ ᒪᓕᑦᑕᐅᓲᑦ ᐊᔾᔨᒌᑦᑐᒡᒍᑏᑦ.  ᑖᒃᑯᐊ ᒪᓕᑦᑕᐅᓲᑦ ᒪᓕᑦᑐᒋᑦ ᐃᓕᖅᑯᓯᖃᑦᑎᐊᕆᐊᖃᖅᑎᑦᑎᒻᒪᑕ 
ᐅᕙᑦᑎᓐᓂᑦ ᐊᒻᒪᓗ ᐸᕐᓇᓪᓗᑕ ᑕᒻᒪᖅᓯᒪᔪᖅᓯᐅᕐᓗᑕᓗ ᓈᒻᒪᑐᒃᑯᑦ ᑲᖐᓱᒍᓐᓃᕐᓗᑕ ᐊᑭᓕᕆᐊᓖᑦ ᐅᓂᒃᑳᖏᑦ 
ᑕᒻᒪᖅᓯᒪᙱᒃᑲᓗᐊᕐᒪᖔᑕ. 

ᑕᒻᒪᖅᓯᒪᔪᕐᓂᐊᓲᖒᕗᒍᑦ ᓈᓴᐅᓯᕆᓪᓗᑕ ᖃᐃᑕᐅᓯᒪᔪᓂᑦ ᐊᒥᓲᓂᖏᓐᓂᑦ ᓴᒃᑯᑕᐅᔪᓂᓪᓗ ᑐᑭᓯᒋᐊᕈᑎᓂᑦ ᐊᑭᓕᕆᐊᓖᑦ 
ᐅᓂᒃᑳᖏᓐᓂᑦ.  ᐊᐅᓚᓂᖏᑦ ᓂᕈᐊᖅᑕᐅᓯᒪᔪᑦ ᒪᓕᑦᑐᑦ ᑕᒻᒪᖅᓯᒪᔪᕐᓂᐊᖅᑎᑉ ᐃᓱᒪᓕᐅᕐᓂᖏᑦ, ᐱᖃᓯᐅᑎᓪᓗᒋᑦ 
ᖃᐅᔨᓴᖅᑐᑕ ᐊᑦᑕᓇᕐᓂᖏᑦ ᑎᑎᖅᑲᑦ ᖃᐃᑕᐅᔪᑦ ᑕᒻᒪᖅᓯᒪᙱᒃᑲᓗᐊᕐᒪᖔᑕ ᐊᑭᓕᕆᐊᓖᑦ ᐅᓂᒃᑳᖏᑦ, 
ᐱᔮᕆᒐᓗᐊᕈᑎᓪᓘᓐᓃᑦ ᑕᒻᒪᖅᓯᒪᒐᓗᐊᕈᑎᓪᓘᓐᓃᑦ.  ᐊᑦᑕᕐᓇᕈᑎᖏᑦ ᖃᐅᔨᓴᖅᑐᒋᑦ, ᑕᒻᒪᖅᓯᒪᔪᕐᓂᐊᖅᑎᐅᔪᖅ 
ᐃᓱᒪᒃᓴᖅᓯᐅᓲᖅ ᑲᑐᔾᔨᖃᑎᒌᒥ ᐊᐅᓚᑦᑎᒍᑎᖏᓐᓂᑦ ᑲᑎᒪᔨᑉ ᐅᐸᓗᖓᐃᔭᐃᓪᓗᑎᑦ ᐊᒻᒪᓗ ᓈᒻᒪᑐᒃᑯᑦ ᓴᖅᑮᓪᓗᑎᑦ 
ᐊᑭᓕᕆᐊᓖᑦ ᐅᓂᒃᑳᖏᓐᓂᑦ ᑕᒻᒪᖅᓯᒪᔪᕐᓂᐊᕈᓯᕐᒥᒃ ᐋᖅᑮᒍᓐᓇᕐᓗᑕ ᑐᕌᖓᑦᑎᐊᖅᑐᓂᑦ ᑲᑐᔾᔨᖃᑎᒌᑉ 
ᖃᓄᐃᑦᑑᓂᖓᓄᑦ, ᑭᓯᐊᓂᓕ ᐃᓱᒪᓕᐅᕋᓱᐊᕐᓇᑕ ᐊᐅᓚᓂᖃᑦᑎᐊᕐᓂᖓᓂᒃ ᑲᑎᒪᔨᑉ ᑲᑐᔾᔨᖃᑎᒌᖏᑕ 
ᐊᐅᓚᑦᑎᒍᑎᖏᓐᓂᑦ.  ᑕᒻᒪᖅᓯᒪᔪᕐᓂᐊᓲᖑᒋᕗᒍᑦ ᖃᐅᔨᓴᖅᑐᑕ ᓈᒻᒪᒃᑲᓗᐊᕐᒪᖔᑕ ᓈᓴᐅᓯᕆᔾᔪᓰᑦ ᐊᑐᐊᒐᖏᑦ 
ᐊᑐᖅᑕᐅᓲᑦ ᐊᒻᒪᓗ ᓈᓴᐅᓯᕆᓂᕐᒧᑦ ᓇᓚᐅᒃᑖᖅᓯᒪᔭᖏᑦ ᐊᐅᓚᑦᑎᔩᑦ, ᐊᒻᒪᓗᑦᑕᐅᖅ ᖃᐅᔨᓴᖅᑐᒋᑦ ᑕᒪᐃᓐᓂ 
ᖃᐃᑕᐅᓯᒪᔪᑦ ᐊᑭᓕᕆᐊᓖᑦ ᐅᓂᒃᑳᖏᑦ. 

ᐅᑉᐱᕈᓱᑉᐳᒍᑦ ᑕᒻᒪᖅᓯᒪᔪᕐᓂᐊᖅᑕᐅᓂᐊᖅᑐᑦ ᓴᖅᑭᖅᑕᒥᓃᑦ ᖃᐃᑕᐅᔪᑦ ᓈᒻᒪᒻᒪᑕ ᐊᒻᒪᓗ ᑐᕌᖓᓂᖃᑦᑎᐊᖅᑐᑎᑦ 
ᑐᙵᕕᓕᐅᕈᑎᒋᔪᓐᓇᖅᑐᒋᓪᓗ ᑕᒻᒪᖅᓯᒪᔪᕐᓂᐊᕐᓂᕐᒧᑦ ᐃᓱᒪᓕᐅᕈᑎᒋᓗᒋᑦ. 

ᐃᓱᒪᒋᔭᕗᑦ 

ᐃᓱᒪᒋᔭᕗᑦ ᒪᓕᑦᑐᒋᑦ, ᐊᑭᓕᕆᐊᓖᑦ ᐅᓂᒃᑳᖏᑦ ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᓴᖅᑮᓯᒪᔪᑦ ᓈᒻᒪᑦᑐᓂᑦ, 
ᑕᒪᐃᓐᓂ ᑎᑎᖅᑲᓂᑦ ᐊᑭᓕᕆᐊᓕᒥᓂᖏᓐᓂᑦ ᐊᐅᓚᑦᑎᓗᑎᑦ ᑲᑎᒪᔨᐅᔪᑦ ᐱᓕᕆᐊᖏᓐᓂᑦ ᒪᓕᑦᑐᒋᑦ ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ ᐱᖁᔭᖅ ᐊᕐᕌᒍ ᐃᓱᓕᑦᑎᑦᑐᒍ ᒫᑦᓯ 31, 2016 ᒪᓕᑦᑐᒋᓪᓗ ᑐᙵᕕᖏᑦ ᓈᓴᐅᓯᕆᔾᔪᑎᒥᓃᑦ 
ᓴᒃᑯᑕᐅᓯᒪᔪᑦ ᓇᓗᓇᐃᕈᑎ 2-ᒥ ᐊᑭᓕᕆᐊᓖᑦ ᐅᓂᒃᑳᖏᓐᓄᑦ.  

ᐅᓂᒃᑳᖅ ᐊᓯᖏᓐᓄᑦ ᐱᖁᔭᕐᒧᑦ ᒪᓕᒐᕋᓛᓄᓪᓗ ᒪᓕᑦᑕᐅᔭᕆᐊᓖᑦ 

ᐅᓂᒃᑲᐅᓯᖃᒃᑲᓐᓂᕆᕗᒍᑦ, ᒪᓕᑦᑐᒋᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᖅ, ᐃᓱᒪᒋᔭᑦᑎᒍᑦ, ᑎᑎᕋᑦᑎᐊᖃᑦᑕᓂᕐᒪᑕ 
ᑮᓇᐅᔭᑦ ᐊᑐᖅᑕᐅᕙᓪᓕᐊᓂᖏᑦ ᒪᓕᑦᑐᒋᑦ ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᑭᓕᕆᐊᓖᑦ ᐅᓂᒃᑳᖏᑦ 
ᓈᒻᒪᑦᑑᕗᑦ ᑕᕝᕙᓃᑦᑐᑦ ᐊᒻᒪᓗ ᑮᓇᐅᔭᑦ ᐊᑐᖅᑕᒥᓃᑦ ᖃᐃᑕᐅᓯᒪᔪᑦ ᑐᑭᓯᒋᐊᕈᑏᑦ, ᑕᒪᐃᓐᓂᓕᒫᖅ ᐱᒻᒪᕆᐅᓂᖏᑦ 
ᒪᓕᑦᑐᒋᑦ, ᐱᖁᔭᖅᑎᒍᑦ ᓴᙱᓂᖏᑦ ᒪᓕᑦᑐᒥᓂᐅᒻᒪᑕ ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ. 

 

 

ᐃᖃᓗᐃᑦ, ᓄᓇᕗᑦ ᓇᓗᓇᐃᒃᑯᑕᓖᑦ ᓈᓴᐅᓯᕆᔨᒃᑯᑦ 
ᐋᒡᒌᒻᓯ 28, 2016 

ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐊᑭᓕᕆᐊᓖᑦ ᐅᓂᒃᑳᖏᑦ 

ᐊᕐᕌᒍ ᐃᓱᓕᑦᑎᑦᑐᒍ ᒫᑦᓯ 31, 2016 
 

 ᑮᓇᐅᔭᖅᑐᕈᑎᒃᓴᑦ ᐊᑐᖅᑕᒥᓃᑦ ᐊᑐᖅᑕᒥᓃᑦ 
  2016   2016   2015  

                 (ᑕᒻᒪᖅᓯᒪᔪᕐᓂᐊᖅᑕᐅᙱᑦᑐᑦ) 

ᐊᑭᓕᕆᐊᓖᑦ 
 ᓂᐅᕕᐊᒃᓴᖃᕐᓂᕐᒧᑦ ᓴᖅᑭᔮᖅᑎᑦᑎᓂᕐᒧᓪᓗ $ 0  $ 22,303  $ 0  
 ᖃᕋᓴᐅᔭᑦ ᖃᕋᓴᐅᔭᕐᒧᓪᓗ ᐊᑐᖅᑕᐅᓲᑦ  0   0   1,375  
 ᑲᑎᒪᕕᔾᔪᐊᕐᓂᕐᒧᑦ ᓂᕿᖏᓐᓄᓪᓗ  0   403   0  
 ᐊᑭᓕᕆᐊᓖᑦ ᐊᑭᓕᐅᑏᓪᓗ  8,000   9,185   47,303  
 ᐊᑐᖅᑕᐅᔭᕆᐊᓖᑦ ᑭᓱᕈᓘᔭᐃᓪᓗ  12,000   2,030   3,910  
 ᐊᑭᓕᐅᑏᑦ ᐱᔨᑦᑎᕋᖅᑕᐅᓂᕐᒧᑦ  10,000   0   0  
 ᑮᓇᐅᔾᔭᒃᓵᑦ ᑲᑎᒪᔾᔪᓯᐊᓪᓗ  70,000   21,500   13,225  
 ᐱᔨᑦᑎᕋᖅᑕᐅᓂᕐᒧᑦ ᑳᓐᑐᕌᒃᑦ  80,000   111,362   19,079  
 ᑐᑭᓕᐅᕆᓂᕐᒧᑦ ᐱᔨᑦᑎᕋᕈᑏᑦ  0   3,476   0  
 ᐊᐅᓪᓚᕈᑏᑦ ᑐᔪᕐᒥᔾᔪᑏᓪᓗ  70,000   40,124   20,216  

   $ 250,000  $ 210,383  $ 105,108  

ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᓇᓗᓇᐃᔭᖅᓯᒪᓂᖏᑦ ᐊᑭᓕᕆᐊᓖᑦ ᐅᓂᒃᑳᖏᑦ 

ᐊᕐᕌᒍ ᐃᓱᓕᑦᑎᑦᑐᒍ ᒫᑦᓯ 31, 2016 

1. ᖃᓄᐃᑦᑑᓂᖓ ᑲᑐᔾᔨᖃᑎᒌᖑᔪᖅ 

ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᐅᓚᑦᑎᓂᖃᓲᖅ ᐃᓛᒃᑰᖓᓪᓗᓂ ᓄᓇᕗᑦ ᒐᕙᒪᖓᓂᑦ ᒪᓕᑦᑐᒍ 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᖓ.  ᑲᑎᒪᔨᖃᖅᑐᖅ ᐃᒥᐊᓗᖕᓂᑦ ᓚᐃᓴᓐᓯᑖᖅᑎᑦᑎᓲᖑᓪᓗᑎᑦ ᓄᓇᕗᒻᒥ.  
ᑲᑎᒪᔨᐅᔪᑦ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑎᐅᓪᓗᓂ ᑎᒥᐅᕗᖅ ᐊᒻᒪᓗ ᑮᓇᐅᔾᔭᒃᓴᓂᕐᒧᑦ ᑖᒃᓰᔭᐃᔭᕆᐊᖃᙱᑦᑐᖅ.  
ᑲᑎᒪᔨᐅᔪᑦ ᑲᔪᓯᓂᖃᕐᓂᖓ ᒪᓕᑦᑐᖅ ᐃᑲᔪᖅᑐᖅᑕᐅᖏᓐᓇᕐᓗᓂ ᓄᓇᕗᑦ ᒐᕙᒪᖏᓐᓄᑦ. 

2. ᓈᓴᐅᓯᕆᓂᕐᒧᑦ ᐊᑐᐊᒐᒻᒪᕆᖏᑦ 

ᓈᓴᐃᓂᕐᒧᑦ ᐊᑐᐊᒐᖏᑦ ᒪᓕᑦᑕᐅᓲᑦ ᑲᑎᒪᔨᖏᓄᑦ ᒪᓕᑦᑐᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐊᑐᐊᒐᖏᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᒻᒪᓗ ᐅᑯᐊᖑᓪᓗᑎᑦ ᓈᓴᐅᓯᕆᓂᕐᒧᑦ ᐊᑐᐊᒐᒻᒪᕆᖏᑦ: 

(a)  ᐊᑐᖅᑕᐅᓪᓗᑎᑦ ᓇᓚᐅᑦᑖᖅᑕᐅᓯᒪᔪᑦ 
ᐅᐸᓗᖓᐃᔭᖅᑕᐅᓪᓗᑎᑦ ᐊᑭᓕᕆᐊᓖᑦ ᐅᓂᒃᑳᖏᑦ ᑲᑎᒪᔨᓄᑦ ᐊᐅᓚᑦᑎᔩᑦ ᓇᓚᐅᑦᑖᕆᐊᖃᓲᑦ ᐊᒻᒪᓗ 
ᐃᓱᒪᓕᐅᖅᓯᒪᔭᕆᐊᖃᓲᑦ ᒪᓕᑦᑐᒋᑦ ᑐᑭᓯᒋᐊᕈᑏᑦ ᐊᑐᐃᓐᓇᐅᒪᔪᑦ ᑕᐃᑲᓂ ᐅᓪᓗᖓᓂ ᐊᑭᓕᕆᐊᓖᑦ 
ᐅᓂᒃᑳᖏᑦ ᐅᓂᒃᑳᓕᐅᖅᑕᐅᓕᖅᑎᓪᓗᒋᑦ.  ᑕᐃᒪᐃᒻᒪᑦ, ᓴᖅᑭᖅᑐᑦ ᐊᔾᔨᖃᙱᒐᓛᒍᓐᓇᖅᑐᑦ ᑕᐃᒃᑯᓂᖓ 
ᓇᓚᐅᑦᑖᖅᑕᐅᓯᒪᔪᓂᑦ. 

(b)  ᓄᐊᑉᐸᓪᓕᐊᔪᑦ ᒪᓕᑦᑐᒋᑦ 
ᐊᑭᓕᕆᐊᓖᑦ ᐅᓂᒃᑳᖏᑦ ᐅᐸᓗᖓᔭᐃᖅᑕᐅᓯᒪᕗᑦ ᒪᓕᑦᑐᒋᑦ ᓄᐊᑉᐸᓪᓕᐊᓯᒪᔪᑦ ᓈᓴᖅᑕᐅᔭᕆᐊᓖᑦ. 

(c)  ᓴᓂᕐᕙᐃᓂᖅ ᐊᑭᓕᕆᐊᓕᖏᓄᑦ 
ᐊᑭᓕᕆᐊᓖᑦ ᑕᒪᐃᓐᓂ ᑲᑎᒪᔨᑉ ᐊᐅᓚᓂᖏᓐᓄᑦ ᑐᕌᖓᔪᑦ ᐊᑭᓕᕆᐊᖃᓕᖅᑎᑕᐅᓲᑦ ᑲᑎᒪᔨᓄᑦ.  
ᐊᑭᓕᕆᐊᓖᑦ ᑕᒪᐃᓐᓂ ᑲᑎᒪᔨᓄᑦ ᑐᕌᖅᑎᑕᐅᙱᑎᓪᓗᒋᑦ ᐃᓕᔭᐅᓲᖑᕗᑦ ᑲᑎᒪᔨᓄᑦ ᐊᒻᒪᓗ ᐊᓯᖏᑦ 
ᐊᑭᓕᕆᐊᓖᑦ ᒪᓕᒐᓕᕆᔨᒃᑯᓐᓄᑦ ᑐᕌᖓᓲᑦ ᒪᓕᑦᑐᒋᑦ ᒪᓕᒐᓕᕆᔨᒃᑯᑦ ᓇᓚᐅᑦᑖᖅᓯᒪᔭᖏᑦ ᑕᐃᔅᓱᒪᓂ 
ᓇᓚᐅᑦᑖᕈᑎᓕᐅᖅᑎᓪᓗᒋᑦ, ᐱᓇᓱᐊᒐᖏᑦ ᒪᓕᑦᑐᒋᑦ ᐊᒻᒪᓗ ᐃᑲᔫᑏᑦ ᐃᑲᔪᖅᑐᐃᔾᔪᑎᖃᕋᔭᖅᑐᑦ ᑕᒪᒃᑯᓂᖓ 
ᖃᓄᐃᓕᐅᕈᑕᐅᓲᕐᓂᑦ.  

